
BIHOTZ-GUTXIEGITASUNA DUEN PAZIENTEARENTZAKO GOMENDIOAK, OSPITALEKO ALTA
JASOTZERAKOAN

Bihotz-gutxiegitasuna gaixotasun kroniko bat da. Periodo egonkorragoak eta aldi txarragoak txandaka
izaten dira. Sintomak hobetu eta berriz ospitaleratu behar ez izateko, jarrai itzazu honako gomendio
hauek:

Kontrolatu eta erregistratu pisua egunero (baraurik, pixa egin eta gero eta biluzik, posible bada).
Gatz gutxiago hartu janariarekin (2 gramo eguneko: kafe-koilaratxo bete gatz).
1,5 litro likido hartu egunean (ura, esnea, zopak, fruta eta hartzen dituzun likido guztiak barne).
Honekin batera hartzen duzun likido kantitatea kontrolatzeko lagungarria izan daitekeen orri bat
bidaltzen dizugu.
Komenigarria da poliki-poliki berriz zure ohiko jarduerak egiten hastea, toleratzen duzun heinean eta
betiere sintomarik ez badago eta horretarako nahikoa autonomia baduzu. Egin ariketa fisikoa
erregulartasunez (ibili, bizikletaz ibili,...) gutxienez 15-30 minutuz egunero. Sintoma desatseginak
agertzen badira (ondoeza, izerdi hotza, zorabioak, aire-falta, opresioa bularrean), gelditu eta hartu
atseden horiek desagertu arte. Desagertzen ez badira, esaiozu zure medikuari edo erizainari. Zure
gorputzak ondo hartzen badu, ariketa-denbora handitu dezakezu, goizean eta arratsaldean eginda.
Ez hartu alkohol gehiegi.
Erretzailea bazara, utzi erretzeari.
Jarri gripearen aurkako txertoa.
Joan zaitez zure osasun-zentroko medikuarengana eta jarri pneumokokoaren kontrako txertoa, esan
zaizun bezala.
Adi egon erantsitako orrian deskribatzen diren alerta-seinaleei. Agertzen badira, kontsulta ezazu
zure osasun-zentroko medikuarekin edo erizainarekin.
Hartu medikazioa behar bezala.
Idatzi hartzen dituzun botika guztiak (eta dosia) eta eraman informazio hori zurekin beti.
Ez hartu antiinflamatoriorik edo konprimitu eferbeszenterik.
Kontsultatu medikuarekin:

o Edozein tratamendu berri hasi baino lehen

o Medikazioak albo-ondorioak baditu

o Sukarra baduzu, azterketa eta tratamendu goiztiarra jasotzeko
Medikuak aldian behin kontrolatuko ditu zure bihotz-maiztasuna, presio arteriala eta giltzurrun-
funtzioaren eta ioien analisia, beharrezkoa bada tratamendua egokitzeko.
Joan zaitez programatutako hitzorduetara

Informazio gehiago nahi izanez gero, lasai galdetu zutaz arduratzen diren profesionalei.

